
						ଉଇକିପାଠାଗାରରୁ

					

					


					
					
					ଏହି ପୃଷ୍ଠାଟି ସଂଶୋଧନ ହୋଇସାରିଛି

ଚନ୍ଦ୍ର ସୂର୍ଯ୍ବ ପୁଣି ଉଇଁ ଅସ୍ତ ହେଉଛନ୍ତି ।

ଯେ ଯାହାର କାଳେ ରୁତୁ ଭୋଗ କରୁଛନ୍ତି ॥

ଶୀତ ବରଷା ଗ୍ରୀଷମ ଶରଦ ଯେ କାଳ ।

ଆତଯାତ ହେଉଛନ୍ତି ଏ ମହୀମଣ୍ଡଳ ॥

ଦିବସ ସରିଲେ ପୁଣି ରାତ୍ର ଆସି ହୋଇ ।

ରାତ୍ର ପାହିଲେ ଯେ ପୁଣି ଦିବସ ହୁଅଇ ॥

ପୁଣିହିଁ ଦିବସ ପୁଣି ରାତ୍ର ଯେ ହୁଅଇ ।

ତିଥି ବାର ନକ୍ଷତ୍ର ଯେ ମାସ ପକ୍ଷ ଯାଇ ॥

ଦ୍ବୀପକେ ସମୁଦ୍ରେ ପୁଣି ସମୁଦ୍ରକେ ଦ୍ବୀପେ ।

ଜନମକେ ନାମେ ପୁଣି ନାମକେ ସ୍ବରୂପେ ॥

ସ୍ବର୍ଗ ମଞ୍ଚ ପାତାଳ ଯେ ତିନିପୁର ହୋଇ ।

ବାଲି ମାଟି ପଥର ଅଟଇ ଏହି ମହୀ ॥

ପଥର ମାଟି ହୋଇ ମାଟିରୁ ବାଲି ଜାତ ।

ସନ୍ଧ୍ୟା ମଧ୍ୟାହ୍ନ ଯେ ପୁଣି ହୁଅଇ ପ୍ରଭାତ ॥

ସ୍ତିରୀ ପୁରୁଷ ଆବର ସତ ମିଛ ଅଛି ।

ଆତଯାତ ଜୀବନ ମରଣ ଗଛାଗଛି ॥

ଏକା ହୋଇକରି ଯେ ପଦାର୍ଥେ ଏଥି ନାହିଁ ।

ବେଦ ବଉଦ୍ଧ ବୋଲି ଅଛନ୍ତି ଏବେ କହି ॥

ଶରୀରାର୍ଥ ପରମାର୍ଥ ଏହି ଦୁଇ ମତ ।

ସତ୍ୟ ତ୍ରେତ ଦ୍ବାପର ଯେ କଳି ଆତଯାତ ॥

ନିଶ୍ଚଳ ବୋଲିଣ ଯେ ଶୁଣିଲା ନାହିଁ କିଛି ।

ହାନି ଉପଚୟ ଯେ ସବୁରି ଦେହି ଅଛି ॥

ତୁ କେହ୍ନେ ଏହି ବିଚାର କରୁ ହୋ ଅସୁର ।

ଏ ପୃଥ୍ବୀର ନାମ ଯେ ଅଟଇ ମର୍ତ୍ତ୍ୟପୁର ॥

ଏଥି ଜାତ ହୋଇଲେ ନିଶ୍ଚୟ ପ୍ରାଣ ହାରି ।

ତୁ ବୋଇଲୁ ମୋତେ କେହି ନ ପାରଇ ମାରି ॥

ପୂର୍ବର ଭାଗ୍ୟ ଘେନି ସମୟେ ଭୋଗ କଲୁ ।

ମରିବାର ବେଳେ ମୋର ଛାମୁରେ ପଡ଼ିଲୁ ॥

ଆଜ ସେ ଜାଣିମା ତୋର ବୀରଶୂରପଣ ।

କିଞ୍ଚିତ ବାଣେ ତୋହର ଘେନିବି ପରାଣ ॥

କଥା କହୁଁ କହୁଁ ଦୁହେଁ ବିନ୍ଧୁଛନ୍ତି ଶର ।

ଦୁହିଁଙ୍କରି ଶରୀର ରକତେ ଜର ଜର ॥

କୁହୁଡ଼ି ପ୍ରାୟେକ ଯେ ଦିଶଇ ରଣଭୂଇଁ ।

ଏକକୁ ଆରେକ ତହିଁ ଚିହ୍ନାଚିହ୍ନି ନାହିଁ ॥

		 ଏ ପୃଷ୍ଠାଟି ୧୭ ଅଗଷ୍ଟ ୨୦୨୦ ଦିନ ୧୫:୩୬ ବେଳେ ବଦଳାଯାଇଥିଲା ।
	ଏହି ଲେଖା  କ୍ରିଏଟିଭ କମନ୍ସ ଆଟ୍ରିବୁସନ/ସେଆର ଏଲାଇକ ଲାଇସେନ୍ସରେ ରଖାଯାଇଛି;
ଆହୁରି କିଛି ନୀତି ମଧ୍ୟ ଥାଇପାରେ ।
ଅଧିକ ଜାଣିବା ପାଇଁ ବ୍ୟବହାର କରିବାର ନିୟମ ସବୁ ଦେଖନ୍ତୁ ।



		ଗୁମର ନୀତି
	ଉଇକିପାଠାଗାର ବାବଦରେ
	ଆମେ ଦାୟୀ ନୋହୁଁ
	Code of Conduct
	ଡେଭେଲପରମାନେ
	ପରିସଂଖ୍ୟାନ
	କୁକି ବିବରଣୀ
	ମୋବାଇଲ ଦେଖଣା



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







